
అష్టాంగయోగసారము








సీ॥ వినుడి సంయములార మును భూమిదేవి కీ

        యష్టాంగయోగంబు లా వరాహ

    దేవుండు దయ నుపదేశించిన విధంబు

        సాత్యవతేయుఁ డాశ్చర్యముగను

    విని నాకుఁ జెప్పినవిధము మీకెఱిఁగింతు

        నారీతు లెట్లన్న నమర మీకుఁ

    జెప్పెద నొకనాఁడు శ్వేతకిటిస్వామి

        నీక్షించి ప్రణమిల్లి యిష్టముగను

గీ॥ ధారుణీదేవి యడుగఁగా దయను బోత్రి

    వైష్ణవాచారధర్మముల్ వరుసగాను

    జెప్పగా విని సంతోషచిత్త యగుచు

    నల మహీకాంత విభు నిట్టు లడుగఁ దొణఁగె॥



శా॥ దేవా! జ్ఞానవిరక్తిభక్తులను సాధింపన్ ద్విజుల్ నిత్యమున్

    ధీవిశ్రాంతి నొసంగు మోక్షగతియందే లక్ష్యమున్ నిల్పుచున్

    గావింపందగినట్టి సత్క్రతువులన్ గావింపగావచ్చునో

    పోవీడం దగునో యథార్థముగఁ దత్పుణ్యస్థితిన్ జెప్పవే॥



వ॥ అని యడిగిన భూదేవిని జూచి వరాహస్వామి యిట్లనియె.






బ్రహ్మసాయుజ్యప్రాప్తి విధానము







సీ॥ భాసురవిజ్ఞాన భక్తివైరాగ్యముల్

        గలిగినవారైనఁ గర్మములను

    విడువగాఁ దగ దది వేదోక్తమార్గంబు

        గాన సల్పందగుఁ గ్రమముగాను

    స్నానసంధ్యాదులు సవనముల్ నిజశక్తి

        కొలఁది సల్పందగుఁ గోర్కె విడచి

		 ఈ పేజీలో చివరి మార్పు 31 ఆగస్టు 2021న 03:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

